
РЕПУБЛИКА МАКЕДОНИЈА

МИНИСТЕРСТВО ЗА ФИНАНСИИ

ЦАРИНСКА УПРАВА   
01.10.00.УП.001.02-ОБ.13.02
01.10.00.УП.001.02-ОБ.13.02

ЗАПИСНИК бр.5/2013
од одржан состанок на Советодавното тело
На ден 13.06.2013 година, Советодавното тело одржа редовен состанок во просториите на Царинската управа со почеток во 11:00 часот, со претставници од:

· Царинска управа на Република Македонија

· МАКАМТРАНС,

· СИЗ Македонија ообраќај - АМЕРИТ,

· Групацијата на шпедитери и логистички оператори - МИФА
· Стопанската комора на РМ,

· Стопанска комора на Северозападна Македонија
· Сојузот на стопански комори на РМ
и како гости претставници од Германската стопанска комора и Македонско Бугарската стопанска комора со следниот Дневен ред:

1. Усвојување на записникот бр.4/2013 од одржаниот состанок на 30.04.2013 година
2. Презентирање на Извештајот за работата на Царинската управа во првиот квартал на 2013 година,  
3. Утврдување на план за одржување на работилници на регионално ниво на тема: Поедноставување на царинските постапки и подобрување на деловната клима од аспект на царинското работење  

4. Разгледување на предлозите на деловната заедница за надминување на нетарифните бариери, 
5. Разгледување на предлозите и образложенијата на заинтересираните субјекти за пристапување кон членство во СТ, 
6. Разно
Состанокот го водеше координаторот на СТ, Методи Мицевски.

По првата точка беше разгледан и усвоен записникот од редовниот состанок одржан на 30.04.2013 година и беше дискутирано околу степенот на реализација на донесените заклучоци.
Во однос на донесените заклучоци од страна на деловната заедница беше побарано:

· Царинската управа уште еднаш да ја разгледа можноста за укинување на месната надлежност во Насоката за царинење на моторни возила, односно месната надлежност да биде опционална, а не задолжителна и да достави писмена информација до Советодавното тело.
По втората точка, претставник од Царинската управа го презентираше извештајот за работата на Царинската управа во првиот квартал од 2013 година, при што  беа изнесени постигнатите резултати на Царинската управа во следните области: царинска регулатива, царинска тарифа, заштита на права од интелектуална сопственост, поврзување на царинските информатички системи со системите на ЕУ, развој на административниот капацитет, постигнати резултати, поедноставување и забрзување на царинските и акцизните постапки и друго. По оваа точка се водеше дискусија околу начинот на изрекување и наплата на мандатните казни и можноста за измени и дополнување на Царинскиот закон во делот на царинските прекршоци, со определување на критериуми за мандатно казнување, односно класифицирање на прекршоците. Исто така претставници на Советодавното тело побараа мислење од Царинската управа дали треба да се наплаќа мандатна казна при секоја примена на член 90 од Царинскиот закон, односно при секоја исправка на податок во царинската декларација, посебно доколку грешката ја открие самиот подносител.      
По третата точка, координаторот на СТ ги покани членките да земат учество во организирањето  на претстојните работилници на регионално ниво на тема: Поедноставување на царинските постапки и подобрување на деловната клима од аспект на царинското работење. Беше договорено да бидат организирани неколку работилници во текот на јули и август, а Царинската управа да достави теми за презентациите кои ќе бидат одржани.   

По четвртата точка, беа разгледани пристигнатите предлози на деловната заедница за надминување на нетарифните бариери. По однос на барањето за  намалување на гаранциите за простории за привремено чување и за одложено плаќање на царински долг, во постапка е подготовка на измена на Упатствата кои ја регулираат оваа проблематика. По однос на дозволите кои се издаваат преку EXIM, побарано беше измана на постојната законска регулатива со определување на одредби со кои дел од  дозволите кои се бараат при влез во државата да се бараат во постапката при пуштање на стоката во слободен промет, потоа преиспитување на  одлуките дали воопшто одредени дозволи/ согласности за некои видови стока треба да постојат, потребно е да се одржат состаноци со надлежните институции, на кои овие барања ќе бидат изнесени. По однос на барањето за унапредување на техничкото решение за системот EXIM и изготвување на упатство за негова примена, беше посочено дека има повеќе упатства за користење на системот и истоте се објавени на порталот на системот. Беше укажано дека во пракса недоследно се применуваат одредбите на Упатството  за транзит во поглед на определување на роковите за ставање на стоката на увид кај одредишниот царински орган во поглед на неприменување на другата законска регулатива од областа на транспортот. Ова прашање ќе биде дополнително разгледано. Беа доставени уште неколку барања како што се: измена на процедурите за транзит на акцизна стока, односно  да се дозволи транзит и во деновите на викенд, укинување на постапка за детален преглед на граничен премин, да се укине наплатата за престој на граничен терминал повеќе од 4 часа за возилата за кои има забрана за движење дадена од царинскиот орган (акцизна дозвола, детален преглед и сл.), да се подобри работата на инспекциските служби на граничните премини, неприменување на резервна постапка при прекин на EXIM и АСИКУДА повеќе од два часа, обезбедување на приоритет за превоз на стоки во свежа состојба и стока која се превезува под режим АДР и обезбедување на посебни паркинг места за возила кои превезуваат запаливи и опасни материјали, како и да не се бара АТП  или АДР сертификат при определување на исполнетост на условите за добивање на ТИР сертификат. Сите овие барања ќе бидат разгледани во Царинската управа и ќе биде подготвен соодветен одговор. 
По однос на барањето на Стопанската комора на Северозападна Македонија  за измена на член 7 в од Царинскиот закон во делот на носење на одлуки, Царинската управа ќе подготви писмена информација, а СТ предлогот ќе го стави на дневен ред на наредниот состанок како посебна точка.   
По петтата точка, претставниците од Унијата на Германски стопански комори и Македонско Бугарската стопанска комора, истакнаа дека интересот за членство  во Советодавното тело го гледаат во можноста преку СТ  да бидат надминати проблемите кои ги имаат нивните членки при спроведувањето на царинските постапки. Претставникот на Македонско  Бугарската стопанска комора истакна дека нивната цел е забрзување  на транзитот на граничните премини, како и олеснување на движењето на стока и луѓе. Целта им е преку СТ да стигнат до Економскиот совет на ВРМ, а планираат да отворат подружница на Комората во Софија, а на состаноците на СТ планираат да присуствуваат со експерти од различни области. 

За наредниот состанок на СТ потребно е да се подготви Меморандум за проширување со овие две членки. Исто така да се испрати  писмо до  Здружението  на кожарско преработувачка индустрија и Стопанска комора за информатички и комуникациски технологии – МАСИТ со кое ќе се побара да образложат дали и понатаму имаат интерес за членство во Советодавното тело.
Наредниот редовен состанок на Советодавното тело ќе се одржи во Август 2013 година. Датумот на одржување ќе биде дополнително определен.
                                                                                                           Координатор,

                                                                                                      Методи Мицевски

Бр. 10-000595/13-0010
Скопје, 19.07.2013

